
 

 

 

ⴰⵖⴰⵡⴰⵙ ⴰⴽⵡⴰⵙ ⵏ ⵓⴼⵔⴰⴳ: ⵜⵉⵏⴰⵡⵜ ⴳ ⵜⵓⴳⴳⵓⴳⵜ ⵅⴼ ⵉⵎⵔⵙⵉ  

"ⵓⵏⴳⵉⵙⵏ ⵏ ⵜⵙⴱⴱⴰⴱⵜ ⵙ ⵉⵡⴷⴰⵏ...ⵉⵡⵜⵜⴰ ⵏ ⵓⵏⵀⵍⵍⴰ" 

 

ⵉⴹⴼⵓⵕ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴰⵎⴹⴰⴽⴰⵕ ⵏⵏⵙ ⵅⴼ ⵉⵎⵔⵙⵉ ⵏ ⵜⵙⴱⴱⴰⴱⵜ ⵙ ⵉⵡⴷⴰⵏ 

ⵉⴷⴷⵖ ⵔⴰⴷ ⵉⵙⵏⵎⴰⵍⴰ, ⴳ ⵓⵙⴰⵜⵉ ⵏ ⵓⵖⴰⵡⴰⵙ ⵏⵏⵙ ⴰⵢⵢⵓⵔⴰⵏ ⴰⴽⵡⴰⵙ ⵏ ⵓⴼⵔⴰⴳ, ⵢⴰⵜ ⵜⵉⵏⴰⵡⵜ ⴳ 

ⵜⵓⴳⴳⵓⴳⵜ ⵅⴼ ⵉⵎⵔⵙⵉ: "ⵓⵏⴳⵉⵙⵏ ⵏ ⵜⵙⴱⴱⴰⴱⵜ ⵙ ⵉⵡⴷⴰⵏ...ⵉⵡⵜⵜⴰ ⵏ ⵓⵏⵀⵍⵍⴰ", ⴰⵙⵙ ⵏ ⵓⴽⵡⴰⵙ 

24 ⴱⵕⴰⵢⵕ 2022 ⵙⴳ ⵜⵙⵔⴰⴳⵜ ⵜⵉⵙ ⵙⴰⵜ (19.00) ⴳ ⵜⴰⵙⵏⴰ ⵏ ⵓⵙⵇⵇⵉⵎ ⴳ ⴼⵉⵙⴱⵓⴽ.                              

ⵜⵙⵡⵓⵜⵜⵙ ⵜⵉⵏⴰⵡⵜ ⴰⴷ ⵜⴰⴷⵔⴰⵡⵜ ⴳ ⵓⵙⵎⴰⵜⴰ ⵏ ⵜⵓⵙⵙⵏⴰ ⵅⴼ ⵓⵙⵍⴳⵏ ⵓⵟⵟⵓⵏ 27.14 ⵉⵣⴷⵉⵏ ⵙ 

ⵓⵙⴱⴷⴷⵉ ⵏ ⵜⵙⴱⴱⴰⴱⵜ ⵙ ⵉⵡⴷⴰⵏ, ⵏⵏⴰ ⵉⵙⴽⵔⵏ ⵙⴳ ⵜⵙⴱⴱⴰⴱⵜ ⵙ ⵉⵡⴷⴰⵏ ⴰⴱⴽⴽⵉⴹ ⵉⵥⵍⵉⵏ ⵙ 

ⵉⵅⴼ ⵏⵏⵙ, ⵉⵥⵍⵉ ⵅⴼ ⵉⴱⴽⴽⵉⴹⵏ ⵢⴰⴹⵏⵉⵏ ⵉⴷⴷⵖ ⴷⴰ ⵢⴰⴽⴽⴰ ⵜⵉⵏⴼⵔⵓⵜⵉⵏ ⵉ ⵓⵏⴳⵉⵙⵏ, ⵢⴰⵙⵙ 

ⵜⴰⵎⵔⵔⵓⵜ ⵉ ⵉⵎⵏⵖⴰⵢⵏ. ⵉⴷⴷⵓⴷ ⵓⵏⵎⵓⵇⵇⴰⵔ ⴰⴷ ⵙ ⵜⴰⵎⵓⵏⵜ ⴰⴽⴷ ⵓⴼⵓⵖ ⵏ ⵜⴰⵏⴰⴹⵜ ⵜⴰⵏⴰⵎⵓⵔⵜ 

ⵜⴰⵎⵣⵡⴰⵔⵓⵜ ⵜⴰⵙⴳⵯⵙⴰⵏⵜ ⵏ ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵓⵣⴷⴰⵢ ⵏ ⵜⵎⴳⴳⵉⵜⵉⵏ ⵏ ⵓⵙⴱⴷⴷⵉ ⵏ 

ⵜⵙⴱⴱⴰⴱⵜ ⵙ ⵉⵡⴷⴰⵏ ⴷ ⵡⴰⵔⴰⵢ ⵙⴳⵉⵙ, ⵏⵏⵉ ⵉⵜⵜⵓⵙⵎⵏⵉⴷⵏ ⴰⵙⵙ ⵏ ⵓⵙⵉⵏⴰⵙ 15 ⴱⵕⴰⵢⵕ 2022 

ⴳ ⵕⵕⴱⴰⵟ.                  

ⴳ ⵓⵏⵎⵓⵇⵇⴰⵔ ⴰⴷ, ⵔⴰⴷ ⵙⵡⵓⵔⵉⵏ ⵉⵎⴷⵔⴰⵡⵏ ⵅⴼ ⵉⴳⵉ ⵏ ⵜⵖⵔⵉ ⴳ ⵓⵙⵍⴳⵏ ⵓⵟⵟⵓⵏ 27.14, ⴷ 

ⵓⵙⵎⵏⵉⴷ ⵏ ⵜⵉⵔⵎⵉⵜ ⵏ ⵜⵎⵙⵎⵓⵏⵜ “ⵍⵎⵖⵔⵉⴱ ⵏ ⵜⴱⴷⴰⴷⵜ ⵜⴰⵎⵙⵏⵉⵊⵊⵉⵜ ⵜⴰⵏⴰⵎⵓⵏⵜ” ⴳ ⵡⵊⴷⴰ ⴳ 

ⵢⵉⴳⵔ ⵏ ⵜⴷⵔⴰⵡⵜ ⴳ ⵓⵏⵀⵍⵍⴰ ⵙ ⵓⵏⴳⵉⵙⵏ ⵏ ⵜⵙⴱⴱⴰⴱⵜ ⵙ ⵉⵡⴷⴰⵏ ⴷ ⵓⴼⵙⴰⵔ ⵏ ⵡⴰⵏⴰⵡⵏ ⵉⵎⵣⵡⴰⵔⵏ ⴳ 

ⵓⵙⵡⵉⵔ ⴰⴳⵔⴰⵖⵍⴰⵏ ⴳ ⵢⵉⴳⵔ ⵏ ⵓⵏⵀⵍⵍⴰ ⵙ ⵓⵏⴳⵉⵙⵏ ⵏ ⵜⵙⴱⴱⴰⴱⵜ ⵙ ⵉⵡⴷⴰⵏ.                                                    

ⵉⴼⵓⴽ ⴰⴷ ⵏⵙⵙⴽⵜⵉ ⵎⴰⵙ ⴷ ⵅⴼ ⵉⴳⴳⵉ ⵏ ⵓⴱⵕⵓⵜⵓⴽⵓⵍ ⵏ ⵓⵙⴳⴷⵍ ⴷ ⵓⵎⵙⴰⵢ ⴷ ⵜⵎⵔⵔⵓⵜ ⵏ 

ⵜⵙⴱⴱⴰⴱⵜ ⵙ ⵓⴳⴳⵉⴷⵏ ⵍⵓⵎⵎⵏ ⵜⵉⵡⵜⵎⵉⵏ ⴷ ⵡⴰⵣⵣⴰⵏⵏ ⵉⵙⵎⴷⵏ ⵜⴰⵎⵢⴰⵇⵇⴰⵏⵜ ⵏ ⴱⴰⵍⵉⵕⵎⵓ, 

ⵉⵙⵙⴹⵕⵚ ⵓⵙⵍⴳⵏ ⵓⵟⵟⵓⵏ 27.14 ⴳ ⵜⵎⵜⵜⴰ ⵏⵏⵙ ⵜⵉⵙ ⴽⴽⵓⵥⵜ ⵅⴼ ⵉⵙⵡⵓⴷⴷⵓⵜⵏ ⵉⴼⵔⴳⴰⵏⵏ 

ⵉⴽⵙⵡⴰⵜⵏ, ⴰⵎ ⵉⴳⵉ ⵏ ⵓⴼⵔⴰⴳ ⵉⵙⵎⴷⵏ ⵉⵚⴰⵃⴰⵏ ⵉ ⵓⵏⴳⵉⵙⵏ ⴳ ⵉⵡⵜⵜⴰ ⵏ ⵉⵎⴰⵙⵙⵏ ⵍⵍⴰⵏⵉⵏ; ⴰⵏⵀⵍⵍⴰ 

ⴰⴷⵓⵙⴰⵏ; ⴰⵏⵏⴰⵍ ⴰⵏⵉⵎⴰⵏ ⴷ ⵓⵏⴰⵎⵓⵏ; ⵜⴰⵏⴽⴷⴰ ⵏ ⵜⵡⵉⵙⵉ ⵜⵓⵍⴳⵉⵏⵜ ⵉⵙⵓⵖⵏⵏ ⵉ ⵓⵏⴳⵉⵙⵏ, ⵙⵓⵍ ⴷ ⵓⴳⴳⴰⵔ. 


